
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

«Коми Республикаса войтырöс доръян да виччысьтöмторйысь 

видзан комитет йылысь» Коми Республикаса Правительстволöн 2002 во май 21 лунся 60 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны «Коми Республикаса войтырöс доръян да виччысьтöмторйысь видзан комитет йылысь» Коми Республикаса Правительстволöн 2002 во май 21 лунся 60 №-а шуöмö татшöм вежсьöмъяс:

Коми Республикаса войтырöс доръян да виччысьтöмторйысь видзан комитет йылысь положениеын, мый вынсьöдöма шуöмöн (содтöд):

1) I юкöдлöн 1 пунктö «виччысьтöм лоöмторъясысь öлöдöм да найöс бырöдöм да пöжарысь видзчысьöм кузя могъяс,» кывъяс бöрын содтыны «Коми Республика мутасын радиоактивнöй веществояслысь да радиоактивнöй шыбласъяслысь государственнöй учёт да контроль нуöдöм кузя могъяс,» кывъяс;

2) II юкöдлöн 9 пунктö содтыны татшöм 9 подпункт:

          «9) нуöдны индöм пöрадокын законодательство серти радиоактивнöй веществояслысь да радиоактивнöй шыбласъяслысь государственнöй учёт да контроль организацияясын, кодъяс Коми Республика мутасынöсь да кодъяс нуöдöны производство радиоактивнöй веществояс да радиоактивнöй шыбласъяс кузя, вöдитчöны наöн, утилизируйтöны, транспортируйтöны, видзöны да гуалöны.»;

         3) III юкöдса 10 пунктын:

 а) 7 подпунктын бöръя абзацö «пöжарысь видзчысьöм» кывъяс бöрын лöсялана вежлöгын содтыны «, радиоактивнöй веществояслысь да радиоактивнöй шыбласъяслысь государственнöй учёт да контроль» кывъяс; 

б) 12 подпунктö содтыны татшöм абзац:

 «сетö юöр индöм пöрадокын законодательство серти Коми Республика мутасса организацияясын радиоактивнöй веществояслысь да радиоактивнöй шыбласъяслысь государственнöй учёт да контроль нуöдöм йылысь юöр да аналитическöй организацияяслы да юöр öктысь, обработайтысь да сетысь шöринъяслы, кодъяс федеральнöй тшупöд вылын могмöдöны учёт да контроль нуöдан системалысь удж;».

Коми Республикаса Юралысь                                                  В. Торлопов

Сыктывкар

2004 вося январ 9 лун

1 №

Вудж. Ануфриева, 1 664 пас


